
К И Р И С И Ў 

 
 

      Өзбекстан Республикасы мәмлекетлик ғәрезсизлигин қолға киргизилген 

тарийхый сәне 1 – сентябрь халқымыздың жәмийетлик – сиясий, руўхый 

турмысында айрықша орын тутатуғын, ҳәр жылы   ең уллы, ең әзиз байрам 

сыпатында үлкен қуўаныш ҳәм салтанат пенен белгиленетуғын қутлы әййям. 

Усы  байрамның быйыл отыз жыллық даңқлы сәнесин көтериңкилик пенен 

күтип алыўға  елимиздиң барлық орынларындағы сыяқлы бизиң Мәлимлеме – 

китап орайы жәмәәти де үлкен көтериңки руўхта таярлықлар көрип атыр. Ҳәр 

қыйлы  ис иләжлар ислеп шығылып, ушырасыў кешелер, дөңгелек стол 

әтрапында сәўбетлер, видео роликлер, виртуал кѳргизбелер, китап көргизбелери 

шөлкемлестирилип атыр. Соның менен бир қатарда бул уллы байрамға 

Мағлыўмат библиография хызмети тәрепинен «30 жасың мубәрек ғәрезсиз 

дияр» атамасында библиографиялық кѳрсеткиш дүзип отыр. Жаслар көп 

келетуғын  мәденият орайы болған Мәлимлеме - китапхана орайының 

қәнигелери  жасларымызды китапқумарлыққа тартыў, өз үлкемизге, туўылған 

жерге, Ўатанға деген меҳирлилик сезимлерин олардың санасына    сиңдириў 

мақсетинде  бир қанша  илажлар ислемекте. Мағлыўмат-библиография бөлими 

тәрепинен дүзилип отырған  усы библиографиялық көрсеткиш барлық қәниге 

ҳәм китапхана орайы пайдаланыўшылары ушын арналған.  

Библиографиялық кѳрсеткиш үш тилден ибарат. Қарақалпақ, өзбек ҳәм рус 
тилинде.  
     
 Көрсеткишге киргизилген материаллар төмендеги тәртипте жайластырылды: 1. 
Қарақалпақ тилинде,  2. Өзбек тилинде, 3. Рус тилинде  кирилл жазыўында избе - 
из алфавит тәртипте жайластырылды. 
     
     Материалларды жыйнаў дереклери: ИРБИС, UZNEL электрон, алфавит  ҳәм 
системалы каталогы, үлкетаныў картотекасы, газета - журнал мақалалары 
картотекасы. 

 
 

Өзбекстан Республикасының мәмлекетлик  
ғәрезсизлигиниң 30 жыллығы 

 

 
 
 

     Бәршемизге белгили 2021 – жылда халқымыз неше жүз жыллық тарийхы 
даўамында арзыў етип, интилип жасаған ҳәм XX – әсир ақырында ерискен, 
елимиз турмысында ҳәм тәғдиринде түпкиликли бурылыс жасаған, ҳақыйқый 



мәнисиндеги уллы тарийхый ўақыя – Өзбекстан Республикасы мәмлекетлик 
ғәрезсизлиги жәрияланғанлығына отыз жыл толды. 
 

 
 
Нөкис қаласы орайына 
орнатылған Өзбекстан ҳәм 
Қарақалпақстан Респубикалары 

байрақлары 
     Елимиз ѳз ғәрезсизлигине 
ерисип, еркин раўажланыў 
жолына қәдем қойғанына быйыл 
30 жыл толмақта. Соңғы бес жыл 
ишинде жанажан 
Өзбекстанымызда 30 жыллыққа 
татыйтуғын түпкиликли 

ѳзгерислер менен жаңаланыўлар жүз берди десек асыра айтқан болмаймыз. 
Өткен қысқа ўақыт ишинде халқымыздың еркин ҳәм абадан жасаўы ушын 
барлық тараўларда реформалар алып барылды ҳәм бул илажлар турақлы даўам 
етпекте. Ғәрезсизлик халқымыз ушын ѳз тәғдириниң ҳағыйқый ийеси болып, 
қәдир – қымбатын аңлап, мүнәсип ѳмир сүриў, елимизде ҳуғыйқый 
демократиялық мәмлекет ҳәм пуқаралық жәмийетти қурыў имканиятын жаратып 
берди. Ҳәзирги күнде ол ҳәр бир инсанның экономикалық, социаллық 
тараўларда таланты ҳәм қәбилетин толық жүзеге шығарыўы, ҳуқық ҳәм 
еркинликлерин тәмийинлеўдиң беккем негизи саналады. 
      Ғәрезсизлик жылларында әййемги тарийхымыз, миллий 
мәмлекетшилигимиз, муқаддес динимиз, үрп – әдет ҳәм дәстүрлеримиз қайта   
тикленди. Бүгинги күнде меҳир – мүриўбет, кеңпейиллик ҳәм аўызбиршилик 
сыяқлы жоқары пазыйлетлер миллий ҳәм улыўмаинсаный қәдириятларға ҳүрмет, 
Ўатан тәғдири ҳәм келешегине бийпарық болмаў сезимлери жүрек тѳримизден 
орын алған. 
     Қарақалпақстан Республикасы Өзбекстанның арқа-батыс бөлиминде, 

Әмиўдәрьяның төменги жағында, Арал теңизиниң түслик жағаларында 

жайласқан. Республика түслик-батыс тәрептен Қарақум шөлине тутасқан. Оның 

арқа-батысында Үстирт тегислиги, арқа-шығыс тәрепинде болса Қызылқум 

шөли бар. Арал теңизиниң түслик аймағы қарақалпақ жеринде жайласқан. 

Бүгинги күнде республика пайтахты – Нөкис қаласынан баслап, район орайлары, 

қала ҳәм аўыллар, ҳәтте ең шетте жайласқан аўылларға шекем ҳәр тәреплеме 

өзгерип, жаңаланып, раўажланып бармақта. Бағдарламалардың басқышпа-

басқыш турмысқа енгизилиўи нәтийжесинде қарақалпақ дияры бүгинги күнде 

танып болмас дәрежеде өзгерип, жылдан-жылға шырай ашып, жедел пәтлер 

менен раўажланып баратырған үлкеге айланды.  Биз суверенли Республика 

екенбиз, жас әўладларымыз Орайлық Азия, Өзбекстан түсиниклери менен қатар, 

Ана Ўатаны Қарақалпақстан ҳаққында да сүйиспеншиликке толы билимлиликке 



ийе болыўы шәрт. Жас әўладты Ана Ўатанға сүйиспеншиликке тәрбиялаў – 

бүгинги күнниң ең әҳмийетли ўазыйпаларынан есапланады. Өйткени өз үлкесин, 

Ўатанын билмеген әўладтан елим деп журтым деп күйип жанып жасайтуғын 

кадрлар шықпайды.  

 
 
Нөкис қаласындағы 16 қабаттан  
ибарат 80 квартиралы  имарат 
 
     Ҳақыйқатында да, ғәрезсизлик себепли 
ѳзлигимизди аңладық, азат халық, ғәрезсиз 
мәмлекет сыпатында Өзбекстанның бар 
имканиятларын, үлкен потенциалын пүткил 
дүньяға кѳрсетиў мүмкиншилиги 
жаратылды. Бизди жәҳән таныды, 
халқымыздың пидәкерлик мийнети, 
жасларымыздың күш – ғайраты, 

талпыныслары нәтийжесинде Ўатанымыздың абырайы артып бармақта. 
      Ҳүрметли Шавкат Мирзиёев президентликке сайланғаннан бери 
Өзбекстанда, соның ишинде, Қарақалпақстанда бир қатар унамлы ѳзгерислер 
айқын кѳзге тасланды. 2017 – 2021 – жыллар даўамында Президентимиздиң 
тиккелей басшылығында әмелге асырылған кең кѳлемли  жумыслар 
мәмлекетимизде  жаңа дәўирди баслап берди. Қарақалпақстан Республикасының 
экономикасы, санаат, қурылыс, мәлимлеме коммуникация технологиялары, 
киши бизнес ҳәм жеке исбилерменлик, илим, мәденият, медицина, спорт, 
мәнаўият ҳәм басқа да тараўлары жедел раўажланбақта. 

 
 

Жаңаланған пайтахтымыз 
көшелери 

Соңғы он жыл даўамында 
республикамызда жалпы 
аймақлық өнимниң өсиўи әдеўир 
көзге тасланды.  Қарақалпақстан 
экономикасының бундай үлкен 
пәтлер менен раўажланыўына 
бул аймақта санааттың, 
ҳәрекеттеги объектлердиң 
реконструкциясы ҳәм 
модернизациясы, бул тараўға кең 
көлемдеги инвестициялардың 
киризилиўи арқасында ерисилди. 

